
Starfsmaður sem lætur af störfum á árinu vegna aldurs 
eða eftir 12 vikna samfellt starf hjá sama vinnuveitanda, 
skal við starfslok fá greidda desemberuppbót miðað við 
starfstíma og starfshlutfall á árinu. Sama gildir þótt 
starfsmaður sé frá störfum vegna veikinda eftir að 
greiðsluskyldu vinnuveitanda lýkur eða allt að 6 mánuði 
vegna fæðingarorlofs. 
Desemberuppbót skal vera greidd eigi síðar en  
15 desember ár hvert. 

«Nafn» 

«Heimili» 
«Póstnr» «Staður» 



Nú þegar aðeins nokkrir dagar eru þangað hátíð ljóss og friðar gengur 
í garð er fátt gleðilegt hægt að setja á blað í þeirri efnahagskreppu sem 
nú ríður yfir. Í kjarasamningu á almennum vinnumarkaði sem undirri-
taðir voru 17. febrúar s.l. vorum við í forystu stéttarfélaganna nokkuð 
sátt við okkar hlut. Við náðum fram góðri hækkun á lágmarkslaunin, 
þeir voru einnig  skynsamlegir enda höfðu þeir það markmið að 
tryggja hér stöðugleika og auka kaupmátt hjá okkar fólki. Eins og í 
síðustu kjarasamningum þar á undan sýndum við mikla ábyrgð og rug-
guðum ekki bátnum. Við erum alltaf að sýna ábyrgð svo þjóðarskútan 
sigli ekki í kaf. Nú er skútan að sökkva, og eins og í Titanic þá eru 
ekki björgunarbátar fyrir alla um borð. Það er svo skrítið en mér sýnist 
að bankamenn hafi verið fyrstir í bátana. Það hafa nokkur hundruð 
bankastarfsmenn misst vinnuna í gjaldþrota bönkum. Ég vil ekki 
bankamönnum neitt illt en hverskonar siðleysi er það að bjarga bank-
amönnum á undan öllum öðrum? Ég get alveg unnt þessu fólki að fá 
greidd launin sín í uppsagnarfrestinum, en hvers eigum við að gjalda. 
Þeir sem unnu hjá Mest, Leikbæ, BT, og mörgum fleiri fyrirtækjum 
fengu ekki laun fyrir síðasta mánuðinn sem þeir unnu og engin laun í 
uppsagnarfresti. Þeir fá þetta bætt að hluta þegar ábyrgðarsjóður launa 
gerir upp við þessa einstaklinga eftir einhverja mánuði. Þangað til 
verður þetta fólk að fara í bankann og fá sér yfirdrátt á okurvöxtum 
Seðlabankans til þess eins að geta keypt í matinn. Það er skýrt í 
mínum huga að almennt verkafólk ber ekki ábyrgð á því ófrem-
darástandi sem nú ríkir í íslensku efnahagslífi. Nú blasir hins vegar við 
að almenningur í þessu landi mun á næstu misserum og árum þurfa að 
blæða illilega fyrir gjörðir fjárglæframanna og þeirra aðila sem áttu að 
sinna hér eftirliti með fjármálakerfinu. Þegar verkalýðshreyfingin og 
fleiri aðilar gagnrýndu kaupréttarsamninga, bónusa og önnur ofurlaun 
hjá starfsmönnum fjármálastofnana komu skýr svör frá þeim aðilum 
sem þáðu þessi ofurlaun:   
Ykkur kemur þetta ekkert við. Raunin hefur hins vegar orðið allt  
önnur, okkur kom þetta svo sannarlega við. Ég tala nú ekki um  
þegar þessir snillingar eru búnir að veðsetja íslenska þjóð upp fyrir  
eyru á erlendri grundu og það án vitundar almennings þessa lands.   

Verkefni stéttarfélaganna verður næstu mánuðina og misserin að verja 
þau réttindi sem við höfum áunnið okkur á liðnum árum og áratugum.  
Nú boða forráðamenn fyrirtækja út og suður breytingu á vinnu-
fyrirkomulagi og lækkun launa.  Vissulega gera allir sér grein fyrir því 
að fjölmörg fyrirtæki berjast fyrir lífi sínu og er því eðlilegt að leitað sé 
allra leiða til að viðkomandi fyrirtæki lifi hamfarirnar af.  Hins vegar 
hef ég áhyggjur af því að til séu óprúttnir aðilar sem eru að notfæra sér 
það grafalvarlega ástand sem nú ríkir á íslenskum vinnumarkaði með 
boðun á lækkun launa og öðru slíku.  Rétt er að minna fólk á að hafa 
samband við stéttarfélögin til að ráðfæra sig um rétt sinn og hvernig 
skuli með farið ef reynt verður einhliða að gera breytingu á ráðnin-
garkjörum starfsmanna.  Það er algjör óþarfi að láta fyrirtæki, sem eru 
að misnota sér aðstæður á vinnumarkaðnum, troða á kjarasamnings-
bundnum réttindum launafólks. 
Við Íslendingar munum komast í gegnum þessar hremmingar, en það 
mun taka tíma.  Að mínu mati verðum við að endurskoða verðtryggin-
guna. Talsmenn þess að verðtrygging verði hér áfram við lýði, ég skora 
á ykkur að endurskoða ykkar afstöðu. Hvernig er þessu háttað hjá 
öðrum þjóðum? Í mínum huga er verðtrygging fyrst og fremst þeim 
ríku til hagsbóta, þeir verða ríkari. Sú staðreynd að skuldir heimilana 
hækka í hvert skipti sem annað í þjóðfélaginu hækkar getur ekki gen-
gið til lengdar. Ég skil að við verðum að verja lífeyrissjóðina, en við 
verðum að komast niður á einhverja aðra leið en þá að tengja hús-
næðislánin við neysluvísitölu. Ég tel að við verðum að finna leiðir til 
að afnema hana í núverandi mynd. 
Það væri hægt að halda lengi áfram þessu tali en ég tel rétt að setja 
punktinn hér að þessu sinni.  
Við á skrifstofu félagsins höfum einnig gengið í gegnum óvænta er-
fiðleika en formaður félagsins hefur verið meira og minna frá vinnu 
vegna veikinda síðan í lok ágúst og því hefur álag á starfsmanni fé-
lagsins verið gífurlegt. Hugrún Ólafsdóttir sem situr í stjórn félagsins 
hefur nú verið ráðin á skrifstofuna til áramóta og er það von okkar að 
starfsemin komist þannig á réttan skrið. 
Að lokum vill stjórn félagsins óska öllum félagsmönnum  
Gleðilegra Jóla og farsældar á nýju ári. 
Margrét Ingþórsdóttir 
Formaður VMS  

Veikindaréttur  
Ef starfsmaður veikist og getur ekki sótt vinnu skal hann tilkynna  
það yfirboðara sínum. Vinnuveitandi ákveður hvort læknisvottorðs  
skal krafist og greiðir hann þá fyrir það. Félagsmenn ávinna sér  
veikindarétt sem hér segir:  
Á fyrsta ári, tveir dagar fyrir hvern unninn 
mánuð.    
Eftir 1 ár í starfi hjá sama vinnuveitanda,  
tveir mánuðir á hverju 12 mánaða tímabili.    

Eftir 5 ár í starfi hjá sama vinnuveitanda,  
fjórir mánuðir á hverju 12 mánaða tímabili.  

Stórhátíðarálag. 
Stórhátíðarvinna er á aðfangadag og gamlársdag eftir kl. 12:00. Öll vinna 
sem er unnin á stórhátíðum greiðist með tímakaupi sem nemur 1,375% af 
mánaðarlaunum fyrir dagvinnu.  

Ýmis vinnuákvæði. 
Fyrsta vinnudag eftir jól skal dagvinna í verslunum hefjast kl 
10:00. 
Hver starfsmaður hefur rétt á að hafna yfirvinnu og óski starfsmaður ekki 
eftir að vinna yfirvinnu skal hann ekki gjalda þess á neinn hátt. 

Greiðslur fyrir vinnu í matar og kaffitímum   
Á tímabilinu 7 – 18 alla daga vikunnar er greitt fyrir með eftirvinnuálagi en 
með yfirvinnu á öðrum tímum. Ef fullri vinnuskyldu er náð 171,15 tímar í 
verslun eða 162,5 tímar á skrifstofu í mánuðinum skal þó alltaf greiða með 
yfirvinnu.  

Malt og Appelsín 
Upphafið var sennilega um 1940, en þá tók fólk upp á því að blanda malt 
með gosdrykkjum til að drýgja það, því að maltið var mjög dýr drykkur. 
Egils appelsín var ekki til á þessum tíma, að minnsta kosti ekki í núverandi 
mynd, en ýmsir aðrir drykkir voru notaðir. Þetta virðist hafa verið nokkuð 
algengt. Þegar Egils appelsín kom á markað um 1955 fóru menn að blanda 
maltið með því og hefur trúlega líkað vel því að um 1960 var þetta orðið 
nokkuð almennur jólasiður. 

Helgarvinna í verslunum 
Þegar unnið er á laugardögum og sunnudögum, skal aldrei greiða  
minna en 4 klst. í yfirvinnu, þó unnið sé skemur. 

Kaffitími   
hjá afgreiðslufólki skal vera 35 mínútur á dag miðað við dagvinnu. Hjá 
skrifstofufólki skal kaffitími vera 15 mínútur á dag miðað við 
dagvinnutíma. Fólk sem vinnur hluta úr degi skal fá hlutfallslega 
kaffitíma. Fella má niður eða stytta kaffitíma með samkomulagi á 
vinnustað og styttist vinnutími sem því nemur. 

 

Mæðraskoðun 
Barnshafandi konur eiga rétt til nauðsynlegra fjarvista frá vinnu vegna 
mæðraskoðunar án frádráttar á föstum launum þurfi slík skoðun að fara 
fram í vinnutíma.  

Fæðingarorlof 
Eftir eins árs starf hjá sama vinnuveitanda teljast fjarvistir vegna 
fæðingarorlofs allt að 6 mánuðum til starfstíma við mat á rétti til aukins 
orlofs samkvæmt kjarasamningum, útreiknings desemberuppbótar, 
orlofsuppbótar, starfsaldurshækkana,veikindaréttar og uppsagnarfrests. 
Fæðingarorlof allt að 6 mánuðum telst til unnins tíma við útreikning 
orlofsréttar til frítöku, en ekki orlofslauna. 

Matartími   
á dagvinnutímabilinu skal vera ½ til 1 klst. á tímabilinu 12:00 til 14:00 
og telst hann eigi til venjulegs vinnutíma. 
Réttur til hádegisverðar miðast við a.m.k. 5 klst. vinnu á 
dagvinnutímabilinu. 
Starfsmenn í verslunum sem mæta til vinnu kl. 16:00 eða síðar, skulu fá 
greiddar 5 mínútur fyrir hverja unna klst. þó að lágmarki 15 mínútur 
vegna neysluhléa sem ekki eru tekin. Vinni starfsmaður 4,5 klst. eða 
lengur á hann hins vegar rétt á óskertu 1 klst. matarhléi. 



Undirbúningur jólanna  
 

Aðalatriði:  Taktu því rólega. Ekki ofgera þér.  
                    Markmiðið er að njóta jólanna.  
 
1. Gerðu lista yfir þá sem þú ætlar að gefa 

jólagjafir. Ef margir eru á listanum er sniðugt að skipta honum 
niður í kafla t.d. stórar gjafir og litlar gjafir. Ef fjármálin eru 
ekki í of góðu standi getur verið gott að gera áætlun um verð 
og byrja svo snemma að kaupa inn. 

2. Hversu mikla peninga hefur þú til ráðsstöfunar. Þetta er atriði 
sem ætti að athuga fyrst af öllu öðru. Reyna að gera meira fyrir 
minna. Virkjaðu hugmyndaflugið og niðurstaðan gæti verið 
talsvert góð, sniðugri gjafir, minni fjárútlát. 

3. Ef þú ætlar að baka fyrir jólin, veldu þá þínar uppáhalds 
tegundir.     Það er engin þörf á að baka heilu fjöllin nema að 
sjálfsögðu þig  

       langi til þess. Og ef þú ætlar ekki að baka, gerðu þá lista yfir  
       þær kökur sem þig langar til að kaupa.  
4. Skoðaðu jólaskrautið frá því í fyrra, svo að þú getir ákveðið  
       hvort þú þarft að bæta við eða hvort einhverju þurfi að skipta           
       út. Það er líka tilvalið að fá börnin (eða barnabörnin,    
       systkinabörnin)  
       til að búa til skraut. Svo er þetta árvissa að skipta um perur í  
      seríunum, gott er að vera búin að fara yfir þær nokkru áður en  
      þú ætlar að hengja þær upp, svo þú hafir tíma til að verða þér  
      úti um auka perur eða fá nýjar seríur. Mundu að það er mun  
      betra að kaupa nýjar seríur heldur en að gera við lélegar og  
      hætta á íkveikju út frá þeim.  
5. Ætlar þú að hafa jólaboð. Ákveddu snemma þau boð sem þú 

ætlar að halda, bæði svo þú getir keypt inn í þau jafnóðum,  
      eins og tildæmis ef þú rekst á tilboð, en einnig svo þú getir  
      boðið gestunum svo að þeir verði ekki búnir að ákveða annað.          
      Gættu þín bara að ætla þér ekki of mikið.  

 
Framhald á næstu síðu. 

Undirbúningur jólanna framhald. 

 
6. Hversu hreint vilt þú hafa húsið? Vertu nú góð/ur við                             
       sjálfa/nn þig, það þarf ekki allt að vera eins og það sé  
      glænýtt og ónotað. Í mörgum til fellum er líka hægt að ráða           
       einhvern til að gera erfiðustu verkin, eins og t.d. að mála og   
       hreinsa teppin. Önnur góð og ódýrari lausn er að fá 2-3 vini 
       með sér og koma saman og þrífa í sameiningu, þannig fá  
       allir hrein hús og meiri ánægju út úr þrifunum.  
7. Ef þú ætlar að ferðast einhvað um eða fyrir jólin, mundu þá að   
       pannta allt tímanlega. Þetta er bara byrjunin, margir hafa mikið           
       fleiri hluti til að hugsa um, ef þú ert einn af þeim skrifaðu þá     
      niður hjá þér og athugaðu hvort ekki er hægt að auðvelda þá.   
      Sennilega eru 90% þeirra sem undirbúa jólin konur. Fáðu    
      mannin til að hjálpa og börnin, oftast eru þau ánægð að fá að   
      hjálpa til en vita bara ekki hvað þú vilt að þau geri. Og ef þú ert   
      ekki kona en ert duglegur að hjálpa til fyrir jólin, þá segi ég   
      bara þetta; Gott hjá þér!  
8. Ef þessi árstími er þér erfiður vegna ástvinamissis, gæti verið   
       auðveldara að breyta hinum hefðbundna undirbúningi og   
      þínum hefðbundnu jólum lítillega, þannig er möguleiki á að   
      gera jólin skemmtileg aftur. Fyrir alla muni ekki reyna að gera   
      það sem aðrir ætlast til af þér, eða það sem þú heldur að ætlast   
      sé til af þér, ef þú hefur ekki ánægju af því sjálf/ur.    
       
      Gangi ykkur nú vel að undirbúa jólin og munið að  
      gera það á eins auðveldan hátt og hægt er!   

ASÍ fundur á Selfossi 26. nóvember. 
 

Alþýðusamband Íslands hefur síðustu vikur verið á fundarherferð um 
landið. Fundur var haldinn á Hótel Selfossi 26. nóvember s.l. þar sem 
samþykkt var ályktun til stjórnvalda um aðgerðir í efnahagsmálum. Á 
fundinum hélt Gylfi Arnbjörnsson forseti ASÍ framsöguræðu, Margrét 
Ingþórsdóttir formaður VMS hélt ræðu f.h. Sunnlendinga og Ingibjörg R. 
Guðmundsdóttir formaður LÍV og varaforseti ASÍ flutti drög að ályktun. 
Að loknum ræðum voru pallborðsumræður og komu margar áleitnar og 
fróðlegar spurningar fram á fundinum. Fundarstjóri var Már Guðnason for-
maður Verkalýðsfélags Suðurlands. Í upphafi og lok fundar voru flutt 
skemmtileg tónlistaratriði. Þrátt fyrir að mikið var lagt í til að auglýsa 
fundinn var mæting sorglega lítil. Aðeins um 20 manns sáu sér fært að 
mæta og voru þar stjórnarmenn stéttarfélaganna á Suðurlandi stór hluti. 

Rauðkál heimalagað 
1 stk. rauðkálshöfuð, um 1 kg  
50 - 75 g smjör  
1 tsk salt 
3 stk negulnaglar 
4 stk. piparkorn  
1/2 tsk. pipar  
1 msk. rauðvínsedik  
2 msk. rifsberjahlaup  
1 dl hindberjasafi  
1 stk. epli  
1/2 l vatn    

Skerið rauðkálið og epli smátt. Bræðið 
smjörið í stórum potti og látið rauðkál og epli 
krauma í því í nokkrar mínútur. Bætið kryddi, 
ediki, rifsberjahlaupi, vatni og saft saman við. 
Setjið negulnagla og piparkorn í grisju, þannig 
að auðvelt sé að fjarlægja að suðu lokinni. 
Látið þetta krauma undir loki í um 
45 mínútur, eða þar til kálið er  
orðið mjúkt. Hrærið öðru hverju.  
Bætið örlitlu vatni út í ef þarf.   


